
მე მიყვარს საქართველო

   მე  მიყვარს საქართველო.  ეს სიტყვები არ არის უბრალოდ ლამაზი სიტყვები. ისინი  ჩემი  გულიდან ამოსული სიტყვებია.
      სიტყვით ყველას უყვარს, სიტყვით სიყვარული ადვილია მაგრამ ჩემი აზრით სამშობლოს სიყვარული მისთვის გაკეთებული საქმიდან სჩანს. ამას რომ ვწერ და ვამბობ ალბათ მკითხავთ: ,,და შენ, შენ რას აკეთებ შენი ქვეყნისთვის?’’ მე ჯერჯერობით სამშობლოსთვის  განსაკუთრებული  არაფერი გამიკეთებია. ჯერ ხომ ერთი უბრალო, ჩვეულებრივი სკოლის მოსწავლე ვარ.  მე ჯერ მხოლოდ  ის შემიძლია, საქართველო უსაზღვროდ მიყვარდეს და ვისწავლო კარგად,  რათა ჩემი ქვეყნის ჭკვიანი და განათლებული  მოქალაქე გავხდე, ჩემი ადგილი დავიმკვიდრო და ჩემი სიტყვა ვთქვა როგორც პიროვნებამ და როგორც მოქალაქემ. შეიძლება უკეთესზე უკეთესიც გავხდე… ვინ იცის…
   ჯერჯერობით კი ჩემი საქართველო დედასავით მიყვარს… მიყვარს–მეთქი რომ ვამბობ, მე ვგულისხმობ მთელს საქართველოს. მის მთა–ბარს, მის მდინარეებს, მის  ხეებს, ფოთლებს,  უბრალო ქვებსაც კი. თუმცა საქართველოში უბრალო არაფერია. აქ ყველაფერი გამორჩეული და განსაკუთრებულია. პირველ რიგში კი ქართველი ხალხი.
    სწორედ ქართველების მეგობრულმა დამოკიდებულებამ, მათმა დიდიმა სტუმართმოყვარეობამ, თბილმა და გულწრფელმა ურთიერთობებმა  შემაყვარა აქაურობა.






                                      ჩემი საქართველო
    ყოველთვის, როცა ჩემი სკოლის კარებს შევაღებ, მოპირდაპირე კედელზე დიდი, უზარმაზარი ასოებით გაკეთებულ წარწერას ვხედავ: ,,ჩემი საქართველო აქ არის’’. მერე ნაბიჯ–ნაბიჯ, კიბე–კიბე, ფიქრებში გართული ავდივარ ზემოთ,  ჩემს კლასში…
   ჩემი საქართველო, ჩემი სამშობლო… მე აქ დავიბადე, აქ გავიზარდე, აქ ვსწავლობ, აქ ვცხოვრობ… არა, ქართველი არ ვარ. ამაყად ვიტყვი: მე სომეხი ვარ… და უფრო ამაყად ვამბობ: საქართველო ჩემი სამშობლოა, საქართველო ჩემია.
   ის პატარა, მაგრამ ულამაზესი ქვეყანაა მთელს მსოფლიში. შეუდარებელია მისი მოლივლივე ცა, მოკაშკაშე მზე და დალოცვილი ბარაქიანი მიწა.  ერთადერთია, დედასავით თბილია და მოსიყვარულე.
    აქ, ამ პატარა სამოთხეში ხალხიც კარგი ცხოვრობს.  ქართველები თბილი, ალერსიანი, ძალიან მეგობრული და სტუმართმოყვარე ხალხია. საქართველოში ამბობენ: ,,სტუმარი ღვთისააო’’. მეც  ძალიან მიყვარს ქართველები და ვეცდები დავუფასო მათ ეს სტუმართმოყვარეობა და ის კეთილგანწყობა რომელიც ჩვენს მიმართ აქვთ.
   მიუხედავად იმისა რომ მე სომეხი ვარ, თავს სულაც არ ვგრძნობ უცხოდ ან გარიყულად. პირიქით, ვთვლი რომ  საქართველო ჩემია, შენია, მისია– ყველასია, ვინც მისი ფასი იცის და ვისაც იგი სიცოცხლეზე მეტად უყვარს. მე კი ვიცი რომ სიცოცხლე საქართველოს გარეშე არ შემიძლია. აქ მინდა ვიცხოვრო ჩემი და ჩემივე ქვეყნის სასარგებლოდ. მადლობა ღმერთს რომ ამ ქვეყანაში დავიბადე და არა სხვაგან.
     ყოველთვის, როცა სკოლიდან მივდივარ ისევ იგივე სიტყვები მიმაცილებენ და მეც ამ სიტყვების ბუტბუტით მივდივარ სახლში. მივდივარ რომ ხვალინდელ დღეს იმედითა და რწმეით შევხვდე ჩემს საქართველოსთან ერთად.
    
                               
                                        მე მიყვარს ჩემი საქართველო
   საქართველო ჩემი სამშობლოა. ადგილი სადაც დავიბადე, ფეხი ავიდგი და გავიზარდე. მე მიყვარს ჩემი საქართველო. ქვეყანა, რომელიც სამშობლოა არა მარტო  ქართველებისა არამედ  ახალქალაქელი სომხებისთვისაც. ჩვენ ქართველებზე არანაკლებ გვიყვარს და პატივს ვცემთ მას. ვიცით მისი ფასი და ვამაყობთ კიდეც მისი მოქალაქეობით.
   მე ჩემს სიყვარულს  საქართველოს მიმართ  იმით გამოვხატავ რომ კარგად ვსწავლობ ქართული ენას. მომავალში კი მინდა  საქართველოში დავმკვიდრდე და აქ ვივარგო ჩემივე  ქვეყნის სასიკეთოდ.ჩემი მიზანია გავხდე ქართული ენის მასწავლებელიდა სომეხ ბავშვებს შევაყვარო, ვასწავლო ქართული ენა.
  განა სამართლიანია რომ ბევრი ჩვენგანი ქართულად კარგად ვერ წერს და ლაპარაკობს?  რაღა თქმა უნდა არა! სადაც  ცხოვრობ იქაური ქუდი დაიხურეო, ნათქვამია. ე.ი. პატივი ეცი იმ მიწას რომელიც საცხოვრისად შენი ნებით აგირჩევია და მოსულხარ საკუთარი ფეხით. დასახლებულხარ, გაგიშენებია ბაღ–ვენახი, დაგიზრდია შვილები.  პატივი ეცი იმ ხალხს რომელმაც გიძმო, გულის კარი გაგიღო, გვერდით დაგიდგა, გვერდით დაგიყენა ჭირშიც და ლხინშიც. როგორ შეიძლება რომ ამ ყველაფრის შემდეგ საქართველო და ქართველი ხალხი არ გვიყვარდეს?
    მიუხედავად იმისა რომ ქართველები და სომხებიგანსხვავებული  კულტურისა და ტრადიციების მატარებელი ხალხი ვართ, ეს ხელს არ გვიშლის მეგობრულ ურთიერთობაში. ჩვენ ხომ ყველაზე დიდი საერთო გვაქვს. ჩვენ ხომ საქართველო და მის მიმართ დიდი სიყვარული გვაერთიანებს.
    





                                            მე მიყვარს ჩემი საქართველო
   არ მეგულება ადამიანი რომელსაც სამშობლო არ უყვარდეს. როგორც დედა, სამშობლო ხომ ერთია ქვეყანაზე. გავიხსენოთ ჩვენი ქვეყნის სასიქადულო შვილები, მწერლები, პოეტები. ყველას სალოცავ ხატად აქვს გახდილი, ყველა ეთაყვანება მას.
   ,,სამშობლო ყოველივე ისაა, ურომლისოდაც სიცოცხლე არ შეგვიძლია’’…–ამბობს გალაკტიონ ტაბიძე.
    ,,არ გავცვლი სალსა კლდეებსა
     უკვდავებისა ხეზედა,
    არ გავცვლი მე ჩემს სამშობლოს
   სხვა ქვეყნის სამოთხეზედა’’– ვკითხულობთ რაფიელ ერისთავი ლექსში ,,სამშობლო ხევსურისა’’.
    ხარს ვგევარ ნაიალაღარს, რქით მიწას ვჩიჩქნი,ვბუბუნებ,
   ღმერთო სამშობლო მიცოცხლე, სიზმარშიც ამას ვდუდუნებ’’ ნატრობს ვაჟა–ფშაველა.

   ჩემი სამშობლო საქართველოა. ბარაქიანი, უხვი. ლამაზი მთა–გორებითა და ტყე–მინდვრებით, ქალაქებითა და სოფლებით. ალბათ ამ ზღაპრულმა სილამაზემ დააწერინა ანა კალანდაძეს ,,საქართველოო ლამაზო, სხვა საქართველო  სად არის?!’’ მართლაც რომ სხვა  საქართველო არ არსებობს და ამიტომაც იყო და არის რომ საუკუნეების მანძილზე უძლებდა მტრის შემოტევებს.
   მე სომეხი ვარ, მაგრამ როგორც თითეული ქართველი მეც საჭიროების შემთხვევაში დავდგები ჩემი სამშობლოს სადარაჯოზე. მე საქართველომ გამზარდა და ვალს მხოლოდ მას დავუბრუნებ.








[bookmark: _GoBack]                                             მე მიყვარს ჩემი საქართველო
  მე საქართველოში დავიბადე. საქართველოში ვცხოვრობ და ამ ქვეყნის სრულუფლებიანი მოქალაქე ვარ. მიუხედავად იმისა რომ სომეხი  ვარ,  ეს ხელს არ მიშლის საქართველო ჩემს სამშობლოდ ვიგულო და უზომოდ მიყვარდეს ის.
    საქართველოში სომხების  გარდა სხვა ეროვნული უმცირესობებიც ცხოვრობენ. ქართველები კი იმდენად გულთბილი და სტუმართმოყვარე ხალხია რომ აქ, ამ პატარა მიწაზე ყველა კარგად ვგრძნობთ თავს.
   ისტორიიდან ვიცი რომ ჩემი სამშობლო მრავალჭირნახულია. საუკუნეების განმავლობაში არბევდა და აწიოკებდა მტერი ქართველ ხალხს და მის ტერიტორიებს, მაგრამ  ქართველებისავე ვაჟკაცობამ, ერთმანეთთან თანადგომამ და მებრძოლმა სულმა გადაარჩინა და დღევანდელ დღემდე  მოიტანა  საქართველო როგორც დამოუკიდებელი სახელმწიფო.
   რა თქმა უნდა დასაფასებელია ცოტნე დადიანის, თევდორე მღვდლის, დემეტრე თავდადებულის, სამასი არაგველის და სხვების თავდადება და მეც, თუ საჭირო გახდა დავდგები საქართველოს სადარაჯოზე და გმირი ქართველებივით თავს გავწირავ ჩემი ქვეყნისთვის.  
   მე მიყვარს ჩემი საქართველო და მადლობა ღმერთს იმისთვის რომ აქ დავიბადე და არა სხვაგან.







ჩვენი სამშობლო
ჩ
ჩემი ხატია სამშობლო, სახატე მთელი ქვეყანა...” (აკაკი)
რა არის სამშობლო?
ალბათ ადრე თუ გვიან ყველა ადამიანს გაუჩნდება ეს კითხვა. რა არის ეს? ნუთუ მშვენიერი ბუნება, ცისფერი ცა, გაშლილი ველ-მინდვრები, ცადაზიდული თოვლით დაფარული მთები, მოჩუხჩუხე ნაკადულები და ანკარა წყაროები? რა არის ის იდუმალი და ამოუცნობი, რაც მხოლოდ განცდაში გეძლევა, რაც უჩინარია და გულის თვალით აღიქმება და შეიგრძნობა, რაც იცი, რომ შენია, შენი მამა-პაპებისა და იმათი წინაპრების ნაფერებ-ნალოლიავებია? გქონია მონატრება, როცა თვალს დახუჭავ და ოცნებით ნაცნობ ადგილებში გაინავარდებ?_ ეს სამშობლოს მონატრებაა. გქონია სიხარული, როცა გული საგულედან ამოვარდნას ლამობს და შენთვის ყველაფერი ძვირფასი და მშვენიერია, თუნდაც უმნიშვნელო კენჭი? _ ეს სამშობლოსთან მიახლებაა. განგიცდია სიყვარული, როცა ყველაფერი და ყველა გინდა გულში ჩაიკრა, ნაცნობი თუ უცნობი და სათუთად მიეფერო? _ ეს შენი სამშობლოს მიწაზე ფეხის დადგმაა. განგიცდია ის ტკივილნარევი გრძნობა, როცა შენს ენაზე მეტყველს შეხვდები და მასთან განშორება გეძნელება? _ ეს სამშობლოსაგან დაცილების სევდაა.
სამშობლო ჩვენი გენეტიკური მეხსიერებაა, ფესვები, რომელიც გვასაზრდოებს და წინაპართა უწყვეტ ჯაჭვში გვაერთიანებს; ყოველი ჩვენგანი ერთდროულად მომავლის მშობელიცაა და წინაპარიც, ჩვენ ჩვენ თავსაც ვეკუთვნით და ასევე ერთმანეთსაც; ერთი რგოლის ამოვარდნა აზიანებს ამ ჯაჭვს, საფრთხეს უქმნის მის უწყვეტობას. ამიტომ ყოველი ჩვენგანი სამშობლოს იმედია, მისი ტკივილიც და სიხარულიც. ჩვენი ვალია ეს ვიცოდეთ და ერთგულად ვწიოთ ჩვენი ჭაპანი, უსამშობლო კაცზე უბედური არავინაა, ნახევრად და სრულად გათქვეფილი უცხო გარემოში, რამეთუ ღმერთმა მოგვცა ყოველი და სამშობლოც მან დაგვიდგინა. ტაო, კლარჯეთი, შავშეთი, ერუშეთი, ჯავახეთი, მესხეთი, ლაზეთი, აჭარა, გურია, იმერეთი, სამეგრელო, რაჭა, ლეჩხუმი, სვანეთი, აფხაზეთი, ქართლი, კახეთი, ჰერეთი, თუშეთი, ფშავი, ხევსურეთი, ხევი, მთიულეთი _ ამ ერთეულთაგან შეკრული მთელი _ ქართველთა ქვეყანაა, ამ ძვირფასი ქვებით შემკულ გვირგვინს საქართველო ჰქვია. ამ ერთობიდან ამოვარდნილი კაცი უსამშობლოდ დარჩენილი კაცია, რადგანაც შენი სამშობლო შენი ერის თავისუფალი არსია, შეკრული მამულით, სარწმუნოებით, ენით, თანაცხოვრების ისტორიითა და წესით. სხვის სამშობლოს სხვა არსი აქვს, შენ სხვა არსში ვერ ჩაშენდები, იმიტომ რომ განსხვავებულია შენი გენეტიკური კოდი. ყოველი სამშობლოს სახე ისე განსხვავდება სხვისაგან, როგორც ცა და დედამიწა. სხვის სამშობლოში დაბადებულ შენ შვილს სხვა მიწაში აქვს გადგმული ფესვები; ამდენად ხელოვნურია შენი ცდა, შეუნარჩუნო მას გენეტიკური მეხსიერება, აქედან იწყება მისი გაუცხოვება. საქართველო ერთი მთელია და ერთსულად არის მოქსოვილი, მისი ნაწილები თვითმყოფადობას მხოლოდ ერთიანობაში ავლენენ და სრულყოფენ, მისი დანაწევრება არაბუნებრივი და ძალადობრივია. აკი დიდი აკაკი ბრძანებს: ,,ჩონგური საქართველოა, სიმები ჩვენ ვართ ყველაო, სხვადსხვა კუთხის შვილები . . .” დიახ, საცოდავი და არასრულყოფილია ერთი სიმის ჩხაკუნი, ჰარმონია და ტკბობა ყველა სიმის შეხმატკბილებით იქმნება . . .
დიდია სამშობლო, პატარა სამშობლო არ არსებობს. დიდია ჩვენი სამშობლო, ღვთისმშობლის წილხვედრია იგი, ღვთის მფარველობაში მყოფი . . . განა ღვთის დიდი წყალობა არ არის ჩვენთვის, რომ სამკვიდროდ გვიბოძა მშვენიერი მიწა-წყალი აღსავსე ყოვლითა კეთილითა _ აქ თითქოს მთელი მსოფლიოს მრავალფეროვნებაა თავმოყრილი შეკუმშული სახით: ჩრდილოეთით თოვლითა და ყინულით დაფარული კავკასიონის ქედი, სუბტროპიკული შავი ზღვის მთელი სანაპირო. უდაბნო? არც ეს გვაკლია. ზომიერი თბილი ჰავა, წყალუხვი მდინარეები, მოჩუხჩუხე ნაკადულები, ცივი ანკარა წყაროები, ჩანჩქერები . . . რა გინდა სულო და გულო: ფრინველი თუ ნადირი, თევზი ნაირნაირი, ხილი ათასგვარი _ ხელი გაანძრიე და ყველაფერი თავზე საყრელად გექნება . . . &ნბსპ; ხალხი? ხალხიც მშვენიერი, ტანადი, ზრდილი, შუქიანი თვალებით, ენაწყლიანი, ხალისიანი, ვაჟკაცი, გულადი, გამტანი და თავდადებული სარწმუნოებისა და მამულისათვის. აკი თავიდანვე ამ ღვთისნაბოძებს ვიცავთ საკუთარი მკერდით, საკუთარი სისხლით მოგვირწყავს ეს მადლიანი მიწა და ავად თუ კარგად დღემდე მოგვიტანია ჩვენი სახელი; სტუმარ-მასპინძლობის ოსტატები, უცხოთ შემწყნარებლები, გამრჯე, შრომისმოყვარენი, მიწათმოქმედნი _ ამაზე ჩვენი ქვეყნის უცხოური სახელიც მიუთითებს _ გეორგია. რამდენი რამ კარგი ჩამოვთვალე, მაშ რაღა გვაქვს გულსაკლავი? გულმავიწყობამ და სიცივემ შეგვარყია, თვალი დაგვიბინდა . . . რა არ დატრიალებულა ჩვენს თავზე, რაგვარი მტერი არ გვეხვია, სჯულიანი თუ უსჯულო . . . ჩვენი ბავშვების კალო ულეწიათ, ვენახები უჩეხიათ, უცხოეთში ძალათ წაუსხიათ მშობლიური მიწიდან აყრილი შვილები, და მაინც მათ მეხსიერებაში დარჩენილა დედა-სამშობლო, საოცნებო და სანატრელი. დღეს წინაპართა თავდადებული სიყვარული და გმირობა გაზვიადებულ არაკად გვეჩვენება, ისე დავშორებივართ მათ. _ ეს ის სამშობლოა, სადაც დედა ქუდზე კაცს ზრდიდა და ომში მიმავალს აბარებდა: ზურგში დაჭრილი ნუღარ დაბრუნდებიო. ეს ის ქვეყანაა, სადაც ღალატი ყველაზე დიდ უზნეობად ითვლებოდა, და სადაც კაცური სიტყვის უტყუარობას ულვაშის ღერითაც კი ამოწმებდნენ. დღეს უნდობლობა, გაუტანლობა, ნიჰილიზმი მოგვძალებია. _ ეს ღვთის ერთგული ქვეყანაა და თავის ერთგულების მოწმედ თუნდაც ასი ათასი ქართველის თავდადებაც ეყოფოდა, რომ აღარ ჩამოვთვალოთ მოწამე მეფე-დედოფალთა, ღვთისმსახურთა, აზნაურთა თუ უაზნოთა დიდი დასი. _ დღეს ნუთუ უნდა გვეუცხოვებოდეს ეს მათ ნაშიერებს, ნუთუ უნდა დაგვავიწყდეს, რომ ეს ის ქვეყანაა, რომლის მიწაც ჩვენი წინაპრების სისხლითაა გაპოხილი და მუჭში რომ გაწურო, სისხლი გამოსდინდება? ეს ის მიწა-წყალია, რომელიც ჩვენმა წინაპრებმა აქამდე მოიტანეს და საპატრონოდ გადმოგვცეს, იგია ჩვენთვის ძალისა და თვითმყოფადობის მომცემი _ დედა მიწა. მისი ღალატი დედის ღალატია, ღვთისმშობლის ღალატია. _ დღეს იგი უცხო ტომისთვის დაგვიგდია საპატრონოდ, აკი გვედავებიან კიდეც?! იმიტომ, რომ დიახაც, პატრონი ისაა, ვინც მასზე ცხოვრობს და უვლის . . .
გული აგიტირდებათ, თუ ჩვენ სოფლებში გაივლით, მოხუცების ამარა მიტოვებულ კარ-მიდამოს თუ შეავლებთ თვალს. მომრავლებულა აფიცრული კარ-ფანჯრები, დაქანებული და მორღვეული ღობეები, ჯაგნარი და წაფერდებული, სახურავ-ჩაქცეული სახლები; აღარ ისმის ბავშვების ყიჟინა, სიცილ-კისკისი, გოგო-ბიჭების ჯრიამული, სიცელქე და მხიარულობა, გაყინულა სიცოცხლე, სიკვდილის აჩრდილი შემოპარულა და უმოწყალოდ დაბუდებულა ერთ დროს მჩქეფარე სიცოცხლის კერებში. ისმინე, უფალო, ჩემი, ცოდვილის ვედრება: _ გაამთლიანე და გაადარჩინე მამული ჩვენი, და კვლავ ღვთის მადიდებლად მოაქციე ერი ჩვენი, გაგვამთლიანე ჩვენთვის ბოძებულ მიწა-წყალზე და ნუ გვექნება სადაოდ შენგან მომადლებული მამული. _ ააღორძინე ენა ჩვენი, რუსთაველის, გურამიშვილის, ილიას, აკაკის, ვაჟას ენა, რომელიც დღეს უპატიოდ მიუგდიათ და აქა-იქღა თუ გაიგონებ ჩვენს ძარღვიან და მადლიან ქართულს, ყურისთვის საამო მეტყველებას. ქართველ კაცს დედა ენაზე აზრის გამოთქმის უნარი დაუბრუნე . . . . _ დაგვიბრუნე გადახვეწილი შვილები, სად ჰყავს საქართველოს დასაკარგი შვილი. ნუ გააქრობენ მამა-პაპეულ კერას, ნუ მიატოვებენ მშობლებისა და წინაპრების საფლავებს უპატრონოდ. _ გვაშორე, უფალო, ნასახლარი, ნაფუძარი, ნასაყდრალი, ნასოფლარი . . . _ შეგვაძლებინე, როცა სამშობლოს უჭირს, ჩვენც გვიჭირდეს მასთან ერთად. მოგვეც დათმენის უნარი. _ მოგვმადლე თანაგრძნობა და ურთიერთსიყვარული და პატივისცემა, რომ სხვისი ჭირიც და სიხარულიც გავითავისოთ. _ აავსე ჩვენი სახლები ბავშვების ჟრიამულით. მტერი მოყვარედ გვიქციე და დანგრეული სიყვარულით აღგვაშენებინე. _ ღმერთო მაღალო, ნათელო მიუაჩრდილებელო, მოგვეც გული გონიერი, აღგვიხილე თვალი, აღგვავსე მადლით, რათა შევძლოთ სიკეთის გარჩევა სიმრუდისაგან, რათა თვალნი გვქონდეს და ვხედავდეთ, ყურნი გვესხნეს და გვესმოდეს სიტყვა და სიბრძნე შენი. ამინ!
ერთი ენის, ერთი რწმენის,
ერთ სხეულად, ერთი სულით,
შეკრული და მოქსოვილი
ცისქვეშეთი, მიწა-წყალი,
ეს შენი სამშობლო არის.
ცა-ფირუზო, ზურმუხტთვალო,
მამა-პაპის საძვალევ და
წინაპართა სალოცავო,
რას გადარო?რამ შეგცვალოს?
ჩვენთვის მარად საფიცარო.
ღმერთს ყველასთვის მიუცია
ის, რასაც სამშობლო ჰქვია:
სად შობილხარ, სად გაზრდილხარ,
ოცნებებით გიფრენია,
გული შენი მოყვასისთვის
გზად და ხიდად გიფენია . . .
ჩემი მყოფნის, სხვა არ მინდა,
ნეტავ იქ რა დამრჩენია . . .
სამშობლო ერთადერთია, სამშობლო შეუცვლელია . . .
შენ აქა ხარ საცნაური,
რაც ხარ, აქ ხარ,
სხვაგან სხვა ხარ . . .
ვის შესტკივა შენთვის გული?
ვისთვისა ხარ შინაური?
სხვას სხვა რამ აქვს საფიცარი,
სხვა სუნთქვა აქვს, სხვა საყდარი,
სხვა სული, სხვა მიწა-წყალი,
ენაც უცხო, სახლიც, კარიც,
სხვის მიწაზე გადარგული
უნაყოფოდ ხარ ეული . . .
აქ კი ტირის შენი კერა,
სახლი ფერდეფ-წაქცული,
ღობე გვერდებ-მორღვეული,
ეკალ-ბარდებად ქცეული,
სხვის ანაბრად დაგდებული,
,,ამაყად” მიტოვებული . . .
და ნასახლარად ქცეული.
მანდ არავის დააკლდები,
მანდ არავის ედარდები,
მანდ არავის ენატრები,
აქ გვაკლიხარ, აქ გვჭირდები . . .
გვიჭირს? ერთად ვიყოთ ჭირში.
გვილხინს? ერთად ვიყოთ ლხინში.
საქართველო ფეხზე დგება,
აქ გვჭირდება შენი ხელის, შენი გულის,
შენი ცოდნის შეშველება.
გაფანტულო ქართველებო,
საქართველო გელოდებათ . . .
სხვა სამშობლო არ არსებობს,
სხვა სამშობლო არ იქნება . . .
მარიამ ქართველი





მე ძლიერ მიყვარს საქართველო - ივერია
მამა ოლეგ მოლენკო

მამა ოლეგ მოლენკო კანადის იოანე ღვთისმეტყველის რუსული  ეკლესიის წინამძღვარია. დღეისათვის მას აქვს გარკვეული წინაღმდეგობანი თანამედროვე რუსულ მართლმადიდებელ ეკლესიასთან - რუსეთში მას სექტანტსაც უწოდებენ. ჩვენ ამჟამად ამ საეკლესიო პაექრობის მტყუან-მართლის განსჯაში არ შევალთ - გთავაზობთ წერილს, რომელიც მისი საიტის ერთი ქართველი მკითხველის საპასუხოდ არის დაწერილი და სადაც  საქართველოსა და ქართველების მიმართ მისი დამოკიდებულებაა გამოხატული. 
 
   მე ძლიერ მიყვარს საქართველო - ივერია. ეს ხომ დედამიწაზე დედა ღვთისმშობლის პირველი წილხვედრია. ამასთანავე უფალმა ღმერთმა მარგუნა მე იქ მთებში მეუდაბნოე  ცხოვრება ექვსი წლის მანძილზე და შეხვედრა  დიდ უფლის მონასთან -  ნეტარ ალექსეი სოხუმელთან (ფოტიადისთან).
     როდესაც წმიდა ორმოცდამეათე დღეს, სულიწმინდის გადმოსვლისას მოციქულებზე და უფლის სხვა მოწაფეებზე, რომელთა შორისაც იყო ყოვლადწმიდა ღვთისმშობელი,  უფლის ბრძანებით   - რწმენის ნათელი  შეეტანათ და მოენათლათ ყველა ხალხები, დადგა საკითხი ვინ საით (ანუ, კონკრეტულად რომელ ქვეყანაში) წასულიყო, გადაწყდა ელოცათ და კენჭი ეყარათ.და აი, ცისა და მიწის დედოფალს, ყოვლადწმოდა  ჩვენს დედოფალსა და მარადის ქალწულ მარიამს ერგო წილად ქადაგება ივერიის მიწაზე. ცხადი იყო, რომ ეს ხდებოდა უფლის ნებითა და სულიწმინდის შთაგონებით.
      მას შემდეგ ივერია, ანუ თანამედროვე ენაზე, საქართველო (ჯორჯია - გეორგია, უკეთუ წმიდა დიდმოწამე გიორგი ძლევაშემოსილი იყო ბიძაშვილი მოციქულთასწორი წმიდა ნინოსი - საქართველოს განმანათლებლისა) იწოდებოდა დედა ღვთისმშობლის პირველ წილხვედრად! ო, ქართველებს რომ შეგნებული ჰქონდეთ და სრულად აფასებდნენ იმ ფაქტს, რომ ისინი ყველა ხალხს შორის პირველნი არიან ღვთისმშობლისათვის! ცხადია, რომ ღმერთის ასეთი არჩევანი მისი საყვარელი დედისათვის არ იყო შემთხვევითი, არამედ განსაკუთრებული საზრისი ჰქონდა ამ მიწისათვის  და ამ ხალხისათვის.
      ღვთის განგებულებით, საქართველოსკენ გამომგზავრებული დედა ღვთისა დააყოვნეს ამ ქვეყანაში  ჩამოსვლისაგან და გაამგზავრეს  ათონისაკენ, სადაც ის ქადაგებდა რწმენას თავისი შვილისას - ქრისტე ღმერთისას. ღმერთმა აუწყა მას, რომ ივერიის მიწა, რომელიც მას ეკუთვნის ყველა უფლებით და არის მისი პირველი წილხვედრი, განათლდება მოგვიანებით. და მართლაც, მე-4 საუკუნეში ქრისტეს დაბადებიდან დედის სანაცვლოდ ღმერთმა გამოგზავნა სხვა ქალწული - 16 წლის ნინო, რომელიც სახიფათო მოგზაურობის შემდეგ ჩამოვიდა მაშინდელი წარმართული საქართველოს ველურ სანახებში. მან მიიღო კურთხევა  თვით დედა-ღვთისაგან და ჯვარი ვაზისა, რომელიც მან შეკრა საკუთარი თმებით. ეს თმით შეკრული  ჯვარი  დღემდე ინახება თბილისის მთავარ ტაძარში.
      წმიდა მოციქულთასწორი ნინო - ეს უდიდესი  და საოცარი უფლის სათნომყოფელი -ჩემდამი, უღირსი ღვთის მონისადმი  კეთილგანწყობილებასა   და მფარველობას იჩენდა. ჩემი ამიერკავკასიაში ყოფნისას მან სამგზის მიმიყვანა თავის წმიდა ნაწილებთან, რომლებიც სიღნაღის მონასტრის თაღებქვეშ    განისვენებენ. ერთი ასეთი სტუმრობისას მე შევიგრძენი სულიწმინდის არაჩვეულებრივი ზემოქმედება! ამ სტუმრობისას ჩვენ გვმასპინძლობდა მონაზონი ნინა (რუსული წარმოშობისა), რომელიც  დარაჯად იყო ტაძარში, სადაც წმიდა ნინოს წმიდა ნაწილები განისვენებენ. ერთხელ მან მიგვიწვია მე და  კიდევ სამი კიეველი მომლოცველი  თავისთან ვახშამზე სამრეკლოში, სადავ კელია ჰქონდა. როდესაც მან 4 ცარიელი თეფში დადგა მაგიდაზე სტუმრებისათვის, უეცრად გაღებული ფანჯრიდან ორი მერცხალი შემოფრინდა და მაგიდის გარშემო დაიწყო ფრენა. ამასთანავე, ჩიტები  იმ სამი ქალის თეფშებზე სკინტლავდნენ და ჩემს თეფშს კი  არ ეკარებოდნენ.  მონაზონმა ნინამ ამიხსნა, რომ ეს ყველაფერი შემთხვევით არ ხდებოდა - რომ იგი ამ ფრთოსნებს თავად აძლევს უფლებას იყვნენ კელიაში და მათი მეშვეობით ის იგებს - ვინ ვინ არის - ვინ ღმერთისგან არის მოსული და ვინ - არა. ამ შემთხვევის შემდეგ, როდესაც ის დარწმუნდა ჩემს ღვთისმოსაობაში, ძალიან კეთილად განეწყო ჩემდამი  და გამგზავრებისას 50 მანეთიც კი შემომწირა, რაც მაშინ, 1986 წელს დიდი ფული იყო. სწორედ ამ კეთილგანწყობის შედეგად გამოგვიტანა მან მოციქულთასწორი წმიდა ნინოს   ცხოვრების ხელნაწერი ვარიანტი, რომელიც რამდენჯერმე უფრი ვრცელი იყო დიმიტრი როსტოველის ან მიტროპოლიტ მაკარის მიერ მისი ცხოვრების  აღწერილობასთან შედარებით.   
      ამ საოცარ ცხოვრებაში იყო წინასწარმეტყველებაც -  ღვთისაგან საქართველოს მომავლისათვის ბოძებული, თვით მაცხოვრის მეორედ მოსვლამდე. დღეს მე ძალიან ვნანობ და ვწუხვარ, რომ უძლურებისა გამო ვერ შევძელი მაშინ შემეთვისებინა და დამემახსოვრებინა (წამეკითა) ეს უმნიშვნელოვანესი გამოცხადებანი.  მასალა იმდენი იყო, დრო კი ისე ცოტა...რომ მიხდებოდა კითხვა ფრენა-ფრენით და სიტყვების სიტყვებზე გადახტომებით. არ ვიცი, არის თუ არა ცოცხალი ამჟამად ეს მონაზონი და გადარჩა თუ არა ეს ჩანაწერები, მაგრამ ეს იყო სრულიად ფასდაუდებელი მასალა; განსაკუთრებით ქრისტესმოსავი ქართველებისათვის. წმიდა მოციქულთასწორმა ნინომ საქართველოზე ყველაფერი იცოდა წინდაწინ!
        ის ახლაც ლოცულობს და მეოხმყოფობს ამ ხალხისათვის ღმერთისა და ღვთისმშობლის წინაშე. ამიტომაც ვერანაირი სატანისტები და ვერანაირი შივა-რნა-ძე ვერ დაღუპავენ უფლის დედის პირველ წილხვედრს.
       არსებობს ზუსტი წინასწარმეტყველება, რომ უკანასკნელ ჟამს ადამიანები გადარჩებიან ძირითადად ღვთისმშობლის ოთხ წილხვედრ მიწაზე (საქართველო, ათონი, კიევი, დივეევო). წმიდა წერილი მოწმობს,  რომ მხეცი-ანტიქრისტეს დროს ღვთის ძალით აღდგება სამი მართლმადიდებლური სამეფო,  რომლებიც არ მიიღებენ მხეცს, არ დაემორჩილებინ მას და არ შევლენ მის მსოფლიო სამეფოში. ეს სამი სამეფო იქნება: საბერძნეთის სამეფო, ქართული სამეფო და რუსული სამეფო (ახალი რუსეთის შემცირებულ ტერიტორიაზე).
       როდესაც ანტიქრისტე დაიპყრობს მთელ მსოფლიოს და გაანადგურებს ყველა ქრისტიანს  მასზე დაქვემდებარებულ ტერიტორიებზე, ამის შემდეგ გაუჩაღებს  ომს ამ სამ, მისდამი დაუმორჩილებელ სამეფოს. წმიდა წერილი მოწმობს, რომ მას მიეცემა  წმინდანთა ძლევა  (ანუ ფიზიკური მოკვდინება). ამ წმინდანთა შორის იქნება ამ სამი სამეფოს ხალხი.
თავიდან მისი ჯარი დაიპყრობს საბერძნეთის ახალ სამეფოს და მის ყველა მცხოვრებს  გადაიყვანს ახალ-ახალი აღთქმის დიდმოწამე წმინდანთა რიგებში.
       შემდეგ დაიპყრობენ წმიდა საქართველოს, რომლის მცხოვრებნიც შეავსებენ ახალ-ახალი აღთქმის წმიდა დიდმოწამეთა რიგებს.
უკანასკნელ  დაპყრობილი იქნება ახალი წმინდა რუსეთი, დივეევოს ტაძრის გარდა, სადაც მეფე და რუსეთის ეკლესიის პირველიერარქი, სახელად მიხეილი (რომელიც იქნება ღვთისაგან აღმდგარი უკანასკნელი რუსი მეფე ნიკოლოზ ალექსანდრეს ძე - ნიკოლოზ მეორე) და სხვა მასთან ერთად ღირსეული  ხალხი,  სერაფიმე საროველის წინასწარმეტყველებით,  ამაღლდებიან ზეცად ტაძართან ერთად და  ამრიგად გადაურჩებიან მხეცს.
     დასასრულ მე მინდა  კიდევ ერთხელ ვთქვა, რომ  ძალიან მიყვარს ქართული მიწა და ქართველი მართლმადიდებელი ხალხი, რომელიც თითქმის 700 წლით უფროსია სარწმუნოებით  რუს ხალხზე და ვუსურვებ თანამედროვე საქართველოს დამმონებელი პრომასონური მთავრობის გადაგდებას და მთელი სულით მიკრობას ერთადერთ მაცხოვნებელ  უფალ  იესო ქრისტეზე; მის ყოვლადწმინდა დედაზე, როგორც ივერიის მიწის უმაღლეს მეუფეზე,  წმიდა მოციქილთასწორ ნინოზე, როგორც დედაზე - საქართველოს და მისი ხალხების  დამცველზე და  სიყვარულის დიდ და წმინდა მოციქულზე იოანე ღვთისმეტყველზე, რომელსაც უფალმა მისცა  მთელი დედამიწა მარადიულ სამემკვიდრეოდ.
      მე ძლიერ მადარდებს, როდესაც ვხედავ, რომ ეს მცირერიცხოვანი, მაგრამ მშვენიერი ხალხი გზააბნეული დგას ამა სოფლის გზაგასაყართან სათანადო სულიერი ხელმძღვანელობისა და დამოძღვრის გარეშე, როგორც მთაში ცხვრები - მეცხვარის გარეშე. ეს არის დიდი უბედურება ნებისმიერი ხალხისათვის, და მით უფრო ისეთისათვის,  როგორიც ქართველები არიან. არ შეიძლება, რომ ასეთმა მგზნებარე  და   გულით ჭეშმარიტების მაძიებელმა  ხალხმა იცხოვროს  სათანადო სულიერი ხელმძღვანელობის გარეშე და თანაშესაბამი სულიერი აღმაფრენის გარეშე. ამჟამინდელი საეკლესიო ხელმძღვანელობა, რომელიც მთლიანად მხარს უჭერს ედიკ შივას ანტიხალხურსა და ღვთისმბრძოლ რეჟიმს, არ არის ღმერთისაგან და არ წარმოადგენს ჭეშმარიტ ქრისტეს ეკლესიას. ის არის „მოსკოვის საპატრიარქოს“დობილი და სახესხვაობა მისი,  ისეთივე  განდგომილი და გაწირული  უფლისაგან   განადგურებისათვის.
       ჩემთვის ფრიად სამწუხაროა, რომ ცოტა ქართველები შემოდიან ჩვენს საიტზე მის  მხარდასაჭერად. ვწუხვარ, რომ მათგან არავინ  შემოდის იოანე ღვთისმეტყველის ქვეყანაზე  ერთადერთ ჭეშმარიტ ეკლესიაში. რარიგ საშური  იქნებოდა კი, რომ    ღვთისმშობლის ამ წილხვედრ მიწასაც ჰქონოდა ეკლესია, რომელსაც წარუძღვებოდა  მისი შვილი - იოანე ღვთისმეტყველი.
სინანულით მინდა აღვნიშნო, რომ ახლა ქართველთა უმრავლესობისათვის ღმერთი   იესო ქრისტე კი არ არის, არამედ - ფული. ყველა მსგავსი ადამიანს, თუ გადაჭრით არ მოინანია, არ ექნება წილი ახალ წმიდა საქართველოში!
დაე მოგცემოდეს შენ მოწყალე ღვთისაგან შესვლა ამ ახალ წმიდა საქართველოში და თვით გეხილვოს უფლის დიადი საწაული შენი ხალხის მცირე ნარჩენის აღდგინებით!
 




“ჩემი საქართველო”

 სოფელ კარტიკამის  სკოლის კარს თუ შეაღებ, ეს ორი გოგონა აუცილებლად მოგხვდება თვალში. ეს, თეთრი და მწვანე თვალება, მუდამ რომ იღიმის, – ლარისა შიპაკციანია. პირველ მერხთან მჯდომი, ერთი ციდა გოგონა, თვალები მუდამ მხიარულად რომ უციმციმებს, – ანიჩკა სერობიანია. ორივე ძალიან მოწესრიგებული და ბეჯითი მოსწავლეა. ძალიან უყვართ ქართული ენა. ორივე კარგად წერს. როცა საშინაო დავალებად რამე თემა აქვთ მიცემული, სხვები თუ ნახევარ გვერდს წერენ, მათ ორი ფურცელი მაინც უწერიათ. 
   გუშინ დავალებად თავისუფალი თემა მივეცი “ჩემი საქართველო”. შეეძლოთ დაეწერათ ის რაც სურდათ. შედეგმა მოლოდინს გადააჭარბა. როცა ამ გოგონების თემებს ვკითხულობდი, სიხარულის ცრემლები მომადგა თვალებზე. საოცარი გრძნობა დამეუფლა. ეს გრძნობა ალბათ კარგი ხანს გამყვება. 
   ახლა, მინდა თქვენც გაგაცნოთ ამ ბავშვების თემები, ყოველგვარი შესწორების, ამოღების ან ჩამატების გარეშე. დაე, თქვენ თვითონ შეაფასეთ.



                    “ჩემი საქართველო”     
   ჩემი სამშობლო საქართველოა. ჩემთვის ყველაზე ძვირფასი და უმნიშვნელოვანესია. ყველაზე ძვირფასი ჩემთვის ჩემი სამშობლოა. საქართველოს ბუნებაზე ლამაზი და შეძლებული ბუნება არსად არ შემხვედრია. სადაც ვყოფილვარ ჩემი საქართველოს წყლის და მიწის მსგავსი არ მინახავს. მე ყველაზე ძალიან მომწონს ქართული ხალხის წესები და ტრადიციები. ქართული წესები და ტრადიციები ძალიან საინტერესო არის. კიდევ მე ძალიან მომეწონა და მიყვარს ქართული სტილით ჩაცმა, ქართული სტილი ჩემთვის ძალიან ლამაზია. ის განსხვავებულია სხვა ეროვნების სტილით. მე ძალიან მიყვარს ქართული საჭმელები. ქართული საჭმელები არის ძალიან სასიამოვნო და გემრიელი, მე ყოველთვის ბებიაჩემს ვთხოვ რომ ქართული საჭმელები მოამზადოს, განსაკუთრებით ხაჭაპური, ხინკალი და საცივი, იმიტომ რომ ისინი ძალიან გემრიელი არის. მე მომწონს საქართველოს დედაქალაქი თბილისი. თბილისი ძალიან ლამაზი ქალაქია, უფრო ღამე როცა ნათურებით განათება. საქართველოს ყველა ქალაქები ძალიან ლამაზია, მდიდარი და აქვს მშვენიერი და მწვანე ბუნება.  
   კიდევ მე ძალიან მომწონს ქართული ქორწილი, მე ვყოფილვარ ქართულ ქორწილში და ეგ ქოწილი ჩემ მეხსიერებაშია დარჩენილი, იმიტომ რომ ქართული ქორწილები არიან ძალიან საინტერესო და მხიარული.
   ჩემი შეხედულებით საქართველოში თითქმის ყველაფერი მოწესრიგებულია. საქართველოს მინისტრები, განსაკუთრებით ჩვენი ბატონი პრეზიდენტი მიხეილ სააკაშვილმა ბევრი დახმარება აჩვენა საქართველოს ხალხს. მარტო მე მაქვს ნატვრა, რომ ჩვენს სოფელში ქართული სიმღერების და ცეკვის სკოლა გაიხსნას, იმიტომ რომ მე ძალიან მიყვარს და მომწონს ქართული ცეკვები და სიმღერები. მე ვარ ძალიან მოხარული, რომ ვცხოვრობ საქართველოში და სოფელ აზავრეთში და არასოდეს არ შევცვლი ჩემ ძვირფას ქვეყანას და ჩემ სამშობლოს. 
   ჩემი სურვილია, რომ მე თბილისში ვისწავლო იურიდიულ ფაკულტეტზე და ვიმუშაო პატრული. მე ძალიან მინდა გავხდე პატრული, იმიტომ რომ რისთვისაც მინდა დავეხმარო ჩემ ქვეყანას.
   მე აგრეთვე მომწონს ჩვენი სკოლა, იმიტომ რომ აზავრეთის საჯარო სკოლაში ჩვენ ვსწალობთ ძალიან მნიშვნელოვან საგნებს და კიდევ საქართველოს ისტორია. და უკვე ვიცით, რომ ჩემი საქართველო იყო ძალიან ძლიერი და მდგარი ქვეყანა. 
  ქართველები ყველაფერს აკეთებენ, რომ დაიცვან თავიანთი ქვეყანა და რელიგია. ერთი სიტყვით მე ძალიან-ძალიან მიყვარს და ამპარტავანი ვარ ჩემ საქართველოზე!
                   “ჩემი საქართველო”


  “ მე ვარ სომეხი და ვცხოვრობ ახალქალაქის რაიონ სოფელ კარტიკამში. ჩემი სამშობლო არის საქართველო. მე ძალიან მიყვარს საქართველო, იმიტომ რომ საქართველო არის ჩემი სამშობლო და მე აქ ვცხოვრობ. ჩემი აზრი არის იგი, რომ ყოველი ადამიანი უნდა უყვარს თავისი სამშობლო, იმიტომ რომ აქ ცხოვრობს და აქ ძალიან კარგია. მე ძალიან მომწონს საქართველოს დღეობები, იმიტომ რომ ეს დღეობი საინტერესო და სასიამოვნო იყვნენ. ნიმუში 3 მარტ, გიორგობა და სხვა. ჩემი საქართველო არის ლამაზი და მე მინდა რომ საქართველოს მსგზავსი ჩვენი სოფელი იყოს ლამაზი. მე მინდა, რომ ჩვენს სოფელი იყვნენ სუპერმარკეტები, დიდი მაღაზიები, რესტორნები, თეატრი და სხვა. ანუ ჩვენი სოფელი გალამაზებს და განვითარებს.
   მე მინდა, რომ ჩვენი სკოლა იყოს ახაქალაქის რაიონის ულამაზესი სკოლა და მინდა, რომ იყოს სამსართულიანი. პირველ სართულზე იყოს სპორტულ დარბაზი, რათა ჩვენ ვითამაშებთ იქ. მეორე სართულზე იყოს სასადილო და პატარა მაღაზია, რომ ჩვენ ვსადილობთ იქ და იყიდებთ იგი ყოველივე რომ ჩვენ მინდათ, ხოლო მესამე სართულზე მინდა რომ იყოს ჩვენი კლასები შემკული ლამაზი ყვავილებზეც, ლამაზი სურათებზე და სხვა. ეგ ყოველთან ერთად მე მინდა, რომ ჩვენ სკოლაში ყოველი მოსწავლე ჩაცმულ იყოს ლამაზი სასკოლო ტანსაცმელები. რომ ბიჭები ჩაცმული იყვნენ შავი და ნაცრისფერი შარვალები, ხოლო გოგონები წითელი და შავი კაბები, იმიტომ რომ მე მომწონს კაბები. 
   მე მინდა, რომ ჩვენი სოფელში იყვნენ ცნობილი ადამიანების ქანდაკები, რომ ჩვენ სოფელში მოვიდნენ ბევრი ადამიანები, ეგ ცნობილის ცნობილი ადამიანების ქანდკები დანახვისთვის. მინდა, რომ ეს ცნობილ ადამიანებთან ერთად ჩვენ სოფელში მოვიდეს ვახტანგ კიკაბიძე, იმიტომ რომ ის არის ცნობილი მღერალი. მე მინდა რომ ის ვახტანგ კიკაბიძე მოვიდეს ჩემთან სახლში. მე ის კარგათ მასპინძლებს და კარგათ მიღება.
   მე მიყვარს ჩემი სამშობლო საქართველო და საქართველოში ნამყოფი ყოველივე! ”
   დიდი, ლამაზი სკოლა, სპორტული და სააქტო დარბაზით აქ ყველა ბავშვის ოცნებაა!
  მინდა ავღნიშნო რომ სხვა ბავშვებსაც საინტერესო ნამუშევრები ჰქონდათ. ამიტომ, მიმოხილვოს სახით, შემოგთავაზებთ ამონარიდებს.
  
“მე ძალიან მომწონს საქართველოს ისტორია. მე მინდა რომ საქართველოს ისტორია ყველაზე ისწავლოს”
  
“ქვეყანაზე ძნელია ისეთი ლამაზი ქვეყნის პოვნა როგორც ჩვენი საქართველო.”

  
   P.S. არ ვიცი შეიძლება ბევრი არაფერია, მაგრამ მე ბედნიერი ვარ, რომ ამ ბავშვების მასწავლებელი ვარ და ამაყი ვარ, რომ ეს ბავშვები ჩემი მოსწავლეები არიან! 
About these a
image1.jpeg




